
«Հայաստանի Հանրապետության վարչատարածքային բաժանման մասին» օրենքի համաձայն ձևավորվել է Աբովյան բազմաբնակավայր համայնքը։
«Տեղական ինքնակառավարման մասին» օրենքի 102-րդ հոդվածի 3.2-րդ մասի համաձայն 2021 թվականի դեկտեմբերի 5-ին կայացած ընտրություններում ձևավորվել են Աբովյան համայնքի տեղական ինքնակառավարման մարմինները։
Քանի որ համայնքի ղեկավարն իր գործունեությունը կազմակերպում է իր տեղակալի (տեղակալների), հայեցողական և վարչական պաշտոնների, աշխատակազմի միջոցով, ինչպես նաև՝ համայնքի ղեկավարի առաջին տեղակալը փոխարինում է համայնքի ղեկավարին վերջինիս բացակայության ժամանակ, հետևաբար նշված որոշման ընդունման անհրաժեշտություն է առաջացել: 
Դավիթ Զարոյանին Աբովյան համայնքի ղեկավարի առաջին տեղակալի  պաշտոնում նշանակելու մասին Աբովյան համայնքի ավագանու որոշման ընդունման անհրաժեշտությունը բխում է «Տեղական ինքնակառավարման մասին» օրենքի 57-րդ հոդվածի պահանջից, որի համաձայն համայնքի ղեկավարը պետք է ունենա մեկ առաջին տեղակալ, որը ավագանու անդամ է։ 
Աբովյան համայնքի ավագանու որոշման ընդունման առնչությամբ այլ իրավական ակտերի ընդունման անհրաժեշտություն չի առաջանում, ինչպես նաև Աբովյան համայնքի բյուջեի եկամուտներում և ծախսերում փոփոխություններ չեն առաջանում։

